
				এই পাতাটির মুদ্রণ সংশোধন করা প্রয়োজন। 
२२ * - পরিশিষ্ট ।
অনুবাদ । নারায়নকে নমস্কার!
পঙ্কজ-বনের বন্ধু স্বর্য্যকে বন্দনা করি, যিনি অন্ধকাররূপ কারাগৃহ হইতে ত্রিভূবন উদ্ধার করেন, যিনি নিগমবৃক্ষের অদ্বিতীয় পক্ষী, এবং সিত ও অসিত পক্ষদ্বয় • পর্য্যায়ক্রমে বিস্তার করেন। ১। পৃথিবীকে স্ফটিক পর্ব্বতে যেন ব্যাপ্ত করিয়া, জলধিকে প্রস্ফুটত মুক্তাবলিদ্বারা যেন সুসজ্জিত করিয়া, নভস্থলকে স্বৰ্গীয় নদীর জলে যেন প্লাবিত করিয়া, এবং দিক কামিনীদিগকে চিরপরিচিতার ন্যায় ঈষৎ হাস্যযুক্ত করিয়া কামদেবের যশের পুনঃ প্রকাশকারী চন্দ্র প্রকাশিত হউন। ২। এই চন্দ্র হইতে যে সকল নৃপতি জন্মগ্রহণ করিয়াছিলেন, তাহার স্বীয় স্বীয় ভুজবলে মেদিনীর দুর্ব্বহভার প্রপীড়িত-মস্তক বাসুকীকে বিশ্রামসুখ প্রদান করিতেন। তাহাদিগের প্রতিদ্বন্দী যোদ্ধা কেহ নাই এবং তাহারা অদ্বিতীয় বিক্রমশালী, এই প্রশংসাসূচক ব্যাখ্যা হইতে উৎপন্ন অদ্ভুত আনন্দে আনন্দিত সদস্যগণ দ্বারা চতুর্দিক ব্যাপ্ত হইয়াছিল। ৩ এই বংশে সুধাকিরণশেখর মহাদেব সদৃশ বিজয়সেন নামে নৃপতি জন্মগ্রহণ করিয়াছিলেন, র্তাহার চরণযুগলে একে একে নৃপতিগণের প্রণামসময়ে মুকুটমণির জ্যোতি পদনখে প্রতিবিম্বিত হওয়াতে বোধ হইত যেন দশানন তাহাকে প্রণাম করিতেছে। ৪ । সমরক্ষেত্রে তাহার অদ্ভূত খড়গচালনা অবলোকন করিয়া জনগণ আশ্চর্য্যান্বিত হইত। তাহার খড়গ নীলপদ্ম সদৃশ হইয়াও অরতিদিগের মর্ম্ম দলন করিত, নবমেঘের ন্যায় মনোজ্ঞ হইয়াও শত্রুদিগের অস্তঃকরণ যন্ত্রণানলে দগ্ধ করিত, মধুপ সদৃশ কৃষ্ণবর্ণ হইয়াও ভয় বিস্তার করিত, কজল সদৃশ হইয়াও শত্রুদিগের ক্লেশ উৎপাদন করিত । ৫। তিনি তাহার নিরলশ এবং উজ্জল কৃপাণদ্বারা বৈরী ভূপালদিগকে সবংশে উচ্ছেদ করিয়া ভূমণ্ডলের একাধিপত্য লাভ করিয়াছিলেন। তেজবিষয়ে সুর্য্যের সহিতই তাহার প্রতিদ্বন্দ্বিতা ছিল, তাহার হস্তের সহিত প্রকাও সর্পদিগের তুলনা হইতে পারিত, এবং তাহার অতি বিস্তুত সাম্রাজ্যের সীমা লইয়া কেবল দিগপতিদিগের সহিতই বিবাদ চলিত,অন্যের সহিত বিবাদ হইত
هو
冰 দ্বিতীয়ার্থে—সুন্দ্রর শুক্লপক্ষ এবং কৃষ্ণপক্ষ ।

